
 

Pou Piblikasyon Imedya: 26/09/2016 GOUVÈNÈ ANDREW M. CUOMO 
Eta New York | ChanmEkzekitif 
Andrew M. Cuomo | Gouvènè 

 
GOUVÈNÈ CUOMO ANONSE GRAN OUVÈTI NOUVO TASTE NY NAN  

JAVITS CENTER 
 

Bistro Taste NY pote manje ak bwason New York pou plizyè milyon vizitè epi 
ankouraje endistri agrikilti Eta nan odyans mondyal 

 
Pwojè a amelyore eksperyans ospitalite pou envite yo epi konplete revitalizasyon 

Javits Center  
 
 
Gouvènè Andrew M. Cuomo jodia te anonse gran ouvèti nouvo Bistro Taste NY nan 
Sant Konvansyon Jacob K. Javits nan Manhattan. Chita sou gwo siksè nan pwogram 
Taste NY, lokasyon modèl kafe sa ofri vizitè yo manje ak bwason ki fèt lokalman, sa ki 
gen ladan pwodui ki fèt epi grandi lokal ansanm avèk sidr, diven ak byè New York. 
Bistro a pral amelyore eksperyans ospitalite anjeneral pou plis pase de milyon envite ki 
vizite Javits Center chak ane epi konplete efò ankou pou transfòme sant konvansyon an 
nan yon etablisman dinamik plizyè itilizasyon.  
 
“Taste NY te jwe yon wòl santral nan stimile endistri agrikilti eta nou an nan ede 
pwomote pwodui nivo mondyal nou yo ki fèt pa plizyè santèn gwo biznis nan New York,” 
te deklare Gouvènè Cuomo. “Nouvo Bistro a se yon lòt opòtinite enteresan pou 
montre sa ki pi bon New York gen pou ofri epi ede mete machandiz yo disponib pou 
plizyè milyon vizitè nan chak pati nan mond lan ke Javits Center atire chak ane.” 
 
Nouvo Bistro a elaji prezans Taste NY nan Javits Center epi amelyore eksperyans 
kliyan nan ofri yo yon gwo seleksyon manje ki fèt sou kòmann nan plas ansyen 
magazen Taste NY, ki gen la plipa byen pre-anbale. Meni a gen ladan soup, salad, ak 
sandwich ki te fèt nan itilize engredyen fre nan preske chak rejyon nan eta. Opsyon 
goute disponib tou, tankou bonbon Tate, North Fork Chips, ak Sereyal Viki. Anplis, 
kliyan yo gen opòtinite pou jwi de pwodui yo ki fèt lokal man byè, diven ak sidr, sa ki 
gen ladan Ithaca Flower Power IPA, Weimer Vineyards Pinot Noir, Bridge Lane White 
Merlot, ak anpil lòt. Wap jwenn meni Bistro Taste NY la isit la.  
 
Bistro Taste NY konplete tou ekspansyon ki pral fèt nan Javits Center, sa ki te anonse 
pa Gouvènè Cuomo nan mwa Janvye. Pwojè ekspansyon an pral kreye plis 
ekspozisyon ak espas sal pou reyinyon, pi gwo sal bal nan Nòdès ak enstalasyon 
kamyon marshal sou plas ki pral redwi konjesyon sikilasyon. Sant konvansyon ki elaji a 
prevwa pou l jenere 6,000 nouvo djòb pèmanan ak preske $400 milyon anplis de akvite 
ekonomik anyèl. Konstriksyon sou travay bonè te nesesè pou prepare pou pwojè 
ekspansyon an pral kòmanse nan fen ane sa a. 

http://www.agriculture.ny.gov/Press%20Releases/Taste_NY_Bistro_Menu.pdf
http://www.governor.ny.gov/news/governor-cuomo-announces-rfp-process-start-construction-jacob-k-javits-center-year


 
Senatè Eta Brad Hoylman te deklare, “Ouvèti Taste NY nan Javits Center se yon 
opòtinite pou ogmante gwo pouvwa dacha pou plizyè milyon moun nan mond lan ki 
vizite Javits Center chak ane e li pral montre yon gwo varyete manje ak pwodui diven 
nan New York. Mwen vle remèsye Komisyonè Agrikilti Ball, Administrasyon Cuomo 
ansanm avèk PDG Javits, Alan Steel pou inisyativ biznis enpòtan sa ki prale de 
entwodui touris ak rezidan Vil New York ansanm avèk pwodui ki fèt lokal.” 
 
Komisyonè Agrikilti Eta Richard A. Ball te deklare, “Grasa gwo angajman Gouvènè 
Cuomo pou ankouraje biznis agrikilti ak agwo-touris, pwogram Taste NY la te 
eksperimante yon kwasans fòmidab nan dènye twazan ki sot pase yo. Avèk chak nouvo 
lokasyon, pwogram sa ap ede ogmante pwofil plizyè milye Nouyòkè kap travay di kifè pi 
bon pwodui manje ak bwason nan mond lan. Li pèmèt yo elaji baz kliyan yo, devlope 
lavant yo, epi finalman, kreye travay ak ranfòse ekonomi an.” 
 
Prezidan ak PDG New York Convention Center Operating Corporation Alan Steel 
te deklare, “Javits Center akeyi plizyè milye biznis toupatou nan mond lan, e nou 
kontan paske nou se yon patnè avèk Taste NY epi ofri manje ak bwason New York gen 
pou ofri. Pandan 30 dènye ane ki sot pase yo, misyon nou se te pou stimile aktivite 
ekonomik ak kreyasyon travay nan Empire State, e grasa visyon Gouvènè Cuomo, nou 
ka elaji misyon nou pou sipòte Nouyòkè yo kap dirije endistri manje ak bwason nou an.” 
 
Prezidan ak PDG Centerplate Chris Verros te deklare, “Nouvo bistro a ajoute 
eksperyans vizitè yo anjeneral nan Javits Center e li se yon selebrasyon dinamik ak kilti 
manje Eta New York kap grandi. Kòm nap sèvi envite yo nan bistro a, nou pral travay 
san relach pou konekte rezidan ak touris yo avèk bon jan kalite pwodui ak gou Empire 
State.” 
 
Pwopriyetè Benti's Fresh Bread Anthony Benti te deklare, “Benti's Fresh Bread 
onore pou l travay avèk Taste NY ak nouvo Bistro enteresan yo a nan Jacob Javits 
Center. Nap rete tann pou nou bay plizyè milyon vizitè chak ane kèk nan pi bon pwodui 
boulanjri New York gen pou ofri.” 
 
Direktè Egzekitif Asosyasyon Brasri Eta New York (New York State Brewers 
Association) Paul Leone te deklare, “Avèk konpetisyon, varyete ak yon kantite chwa 
fòmidab ki disponib pou alafwa manje ak bwason, pwogram Taste NY te yon fason 
enkwayab pou mete aksan sou konsomatè yo nan Eta New York ak toupatou nan mond 
lan. Nou yon fwa ankò remèsye Gouvènè Cuomo pou sipò avangadis avèk pwogram 
tankou sa a.” 
 
Javits Center akeyi plis pase de milyon envite chak ane ak plis pase 170 aktivite chak 
ane, sa ki gen ladan Spesyalite Ekspozisyon Manje kalite siperyè Ete Asosyasyon 
Manje (Specialty Food Association’s Summer Fancy Food Show), sa ki karakterize yon 
Paviyon Popilè Taste NY. Ekspozisyon Ete Fancy Food se youn nan plis pase twa 
douzèn aktivite Taste NY kap patisipe pandan tout ane a. Kounye a gen tou 58 
lokasyon Taste NY toupatou nan eta avèk adisyon nouvo Lock E-13 Living History zòn 
repo nan Mohawk Valley, Taste NY kafé nan nouvo saldeben renove West Bathhouse 
nan Jones Beach, ak Ba Taste NY nan Teyat Nikon nan Jones Beach, yo te ajoute yo 



tout ane sa a. Egalman sa ki nouvo ane sa, ou ka jwenn lokal Taste NY nan diferan 
park eta ak sou Top of the Falls Restaurant nan Niagara Falls, ak nan senk estad Lig 
baskètbòll minè nan New York.  
 
Ane pase, Gouvènè a te anonse ke Taste NY te triple lavant brit pwodiktè patisipan yo 
soti apeprè $1.5 milyon dola an 2014 pou rive a plis pase $4.5 milyon an 2015. Ane sa 
a, patisipan yo sou chemen pou double lavant brit yo pa $9 milyon, yon objektif ke 
Gouvènè Cuomo nan diskou sou sitiyasyon Eta te fikse.  
 
Enfòmasyon sou Taste NY 
Taste NY se yon inisyativ ke Gouvènè Cuomo te lanse nan 2013 pou pwomote endistri 
manje ak bwason New York. Depatman Agrikilti ak Mache (Department of Agriculture 
and Markets) sipèvize l e li te kreye opòtinite pou pwodiktè lokal yo montre pwodui yo 
nan preske senk douzèn lokasyon toupatou nan eta ak nan plis pase twa douzèn gwo 
aktivite piblik, tankou Gwo fwa Eta New York. Pwogram nan te ouvè lokasyon tou, 
tankou magazen, kafe, ak ba nan arè repo Thruway yo sou otowout yo nan eta, nan 
park eta yo, ak nan lòt gwo destinasyon touris ak espò ak lokal amizman, pèmèt kliyan 
yo achte pwodui ki fèt e ki pwodui nan Eta New York. Apeprè 1,100 konpayi lokal te 
patisipe nan opòtinite sa yo, plis relye pwodui yo ak mache manje ak bwason eta kap 
grandi a konsomatè yo toupatou nan mond lan. Pou jwenn plis enfòmasyon sou Taste 
NY, ale nan sitwèb www.taste.ny.gov. Konekteak Taste NY sou Facebook, Twitter, 
Instagram ak Pinterest. 
 
Enfòmasyon sou Javits Center  
Konnen tankou “Mache Mond lan” (Marketplace for the World) Javits Center te fèt 
orijinalman pa I.M. Pei & Partners e li te ouvè nan ane 1986. Etablisman anblemantik la 
te vini lokal prensipal New York pou gwo konvansyon, ekspozisyon komèsyal ak aktivite 
spesyal e li sèvi kòm kay pou anpil pami nan premye 250 ekspozisyon komèsyal, akeyi 
plizyè milyon vizitè chak ane. Lokalize nan 11th Avenue ant West 34th ak West 40th ri 
nan Manhattan, Javits Center jenere jiska $1.8 milya nan aktivite ekonomik epi sipòte 
plis pase 17,000 djòb pa ane. Anblèm New York gen 840,000 pye kare espas 
ekspozisyon fleksib, 102 sal reyinyon ak kat sal bankè, ansanm avèk yon seri sèvis 
teknoloji, enkli kapasite WiFi dènye kri. Pou plis enfòmasyon vizite 
www.javitscenter.com. 

